
PATRIMONIUMSBRIEF FÜR DEN ANGEHENDEN GEISTLICHEN HANS
BLUNTSCHLI

"Wir Hanns Wi [ ejderkher [ von Egg/Muri ] Aman [ der Abtei Muri im Amt Mu¬

ri ] unndt ein gantz Ehrsam Gricht des würdigen Gotshuss Muri im Ampt

daselbsten in Freyen Embtern des Argöws . Bekhennent öffentlich unnd

thundt Kundt menclichen , hiemit disem brieff , dass Zeiger diss Hanns

Bluntschli unser Amptkindt wylandt Fridli Bluntschlins unndt Barbara

Eberlins beid selig , als by leben rechten gwessnen Eelüthen nach todt

hinderlassner ehelyblicher Sohn , sampt dem ehrbaren Georg Bluntschli

sinen lieben Vettern unns hütt dato gebürender massen hatt zu erkhen-

nen geben , welcher gstalt er Vermittels göttlicher gnaden sich in

geistlichen standt zu begeben , unnd sacros clericorum Ordines anzunem-

men Vorhabens , deshalben mit einem gnuogsamen Patrimonio vermög des

Heiligen Trident inisehen Concilii unnd dises löblichen Bistumbs Con-

stantz Satzungen müsse versehen unnd begabett sin . Wan dan ermelter

Georg Bluntschli Jne sinen Vettern , Jnsonderheit aber die Priesterli-

che würde zubefürdern schuldiger wyss geneigt . Als hat er uf hütt dato

für sich unnd sin erben Vor Uns obgemelten Amman unnd gantzem Gricht

by handtgegebnen thrüwen angelobt unnd Versprochen , wan Vorgesagter

Hans Bluntschli sin Vetter nach erlangter erster Wyche , so man Subdia-

conatus Ordinem nambset über kurtz old lang hernach us zusehender

Lybsgebrechlickheitt sinem geistlichen standt nitt meer vorstan könt-

te , oder sonsten an nottwendiger Underhaltung , ehe er uff ein Pfruondt

rechtmessiger wyss investiert unnd bestettigt wurde , mangel haben sol-

te , dass dan Georg Bluntschli oder sin erben unnd Nachkhommen gemelten

Jren Vettern Hanns Bluntschli mitt Spys unnd tranck , Kleidung unnd an-

derm seinem standt gmäss providiren unnd versehen sollen unnd wellent,

by pfandthaffter Jnsatzung unnd verheissung des Hooffs zu Thürmelen



[ =Türmeln ] , so ietzmalen gesagter Georg Bluntschli in possess hatt,
unnd disere bürgschafft meer als wol erdulden mag . Solliches alles

nach Ordnung obanzognen Heiligen Concilii unnd dessen Jnhaltlich Us-

füerung.

Dessen zu Urkbundt haben wir Ammann unnd ein gantz Ehrsame Gricht mit

Unnderthenigem Flyss unnd ernst erpetten den . . . Herren Joannem Jodo-

cum [Singisen ] Abbten unnd Prelatten des würdigen Gotshuss Muri . . .,

dass ihr Gnaden der Abbten sin eigen Secrett Jnsigel . . . ofentliehen
hat truckhen lassen an disen brief ".

Original , Siegel abgefallen . Wohl aus dem Besitze von Beat II . Zurlau¬
ben , ab 1617 Landschreiber der Freien Aemter.

